
PITEDMET: Odgovor na poslaničko pitanje zastupnika Ismira Juske - dostavlja se

Poštovani,

Dana 26.10.2015.godine od strane Kabineta premijera dostavljena nam je Inicijativa zastupnika 
Ismira Juske, koju je pokrenuo na Sedmoj Radnoj sjednici Skupštine Kantona Sarajevo, održanoj 
dana 07.10.2015.godine, u okviru tačke Dnevnog reda, "Poslanička pitanja, inicijative i odgovori", 
a u skladu sa Poslovnikom Skupštine Kantona Sarajevo pokrenuo je zastupničku inicijativu kako 
slijedi:

“Veliki broj građana Sarajevskog Kantona žali se da neodgovorni vlasnici vozila parkiraju i 
ostavljaju da godinama njihova vozila budu deponovana a ne parkirana na javnim površinama od 
kojih su mnoga u raspadajućem stanju i kojima je registracija istekla prije više godina. Time 
zauzimaju parking mjesta, zauzimaju javnu površinu i oduzimaju prava našim sugrađanima da na 
tim mjestima svakodnevno parkiraju svoja vozila. Mnogi od vlasnika čak i ne žive u zgradama 
ispred kojih su parkirana ta vozila. Trenutni zakon vezan za ovu problematiku nije istu regulisao na 
pravi način i tim omogućava da u kontinuitetu ovaj problem ostaje neriješen. Tražimo da se 
postojeći zakon izmjeni da se ovaj problem riješi tako što će se omogućiti uklanjanje ovih vozila sa 
javnih površina i omogućiti našim građanima da te površine svakodnevno koriste."

Odgovor na zastupničku Inicijativu:

Kada je u pitanju nadležnost u pogledu uklanjanja vozila, koji zauzimaju javne površine ističemo da 
ista ne spada u nadležnost ovog ministarstva, te da ovo pitanje treba rješavati u okviru Ministarstva 
saobraćaja koje rješava između ostalog i pitanje saobraćaja u mirovanju.

U nadležnosti ovog ministarstva spada Zakon o komunalnoj čistoći, koji reguliše pitanje održavanja 
čistoće, kojim je u članu 15. navedenog Zakona u stavu 1. tačka 2. između ostalog navedeno daje 
zabranjeno korištenje javnih površina za ostavljanje starih automobila, te da se za takvo postupanje 
protivno odredbi Zakona, može izreći prekršajna kazna.

Obzirom da ovo pitanje djelimično regulišu odredbe Zakona o osnovama bezbijednosti saobraćaja 
na putevima Bosne i Hercegovine (član 73., 74 i 75.), detaljnije regulisanje materije u pogledu 
uklanjanja vozila, koja su napuštena i parkirana na javnim površinama, treba biti riješeno od strane 
Ministarstva saobraćaja Kantona Sarajevo, na sličan način kako je to riješeno u okruženju.

S poštovanjem.

